
mM7b|Mangamulat erumning kikisik,

Kadya asuguh raras

panjrah ing lattangkura sinwan,

mimbann-ya angrarit,

sumanding bandongga-agung,

lwir Sang Syah-ayu kalaran,

tinilar ring yayah-bibi,

kakungn-ya atilar naring gu-/

nung, 48.



Pratang limut anaputi,

kinmullang ing Dyah-angarang,

sambat-sambatn-ya mladpranna,

singgih sang apkik,

ah paran wkas sang ulun,

anahenning larabara,

suka angemassi patti,

sopadyan ing lara lwir ginuntur, 49.



Duh Déwwa sang alalis susu-/

hunnan,

salwir manasija,

tan sah jampyanning ahuyung,

usaddanning akingking,

pamurnnanning wong awlas iyun,

8a|sritah samma ya klaran,

tinut ing parir ukit,

taru latta trennann-ya ngungun,

prasamma akmul ebun, 50.



Kang dok muni anitir lwir asa-/

sambat,

sinarung ing kungkang,

walangkrik swarann-ya umung,

sinaménning tadah-ashih,

pring bungmbang muni anarawang,

prasamma nangis angunngun,

pangumekking tuban,

lwir lara ya makingking,

kang bandoga angucap, Pukulun,

sampun lara kapusus. 51





 


	

Lipuranna ring karang eni,

klamukka dén ing iyak,

lamu-lamunnann-ya anjrah,

sarawéninn-ya nggrawit,

trenna gulung ya dumunung,

ring tepi kinarang-karang,

ndang sira Dyah lwir Ratih,

kinemit dén ing Dyah Rangkang-/

ayu. 52.



Tan kawaiténg kaking king,

mangké ngong sigra lumampah,

maréng gunung Panyabangan,

tgalngann-ya kahirid,

mara ring Giri Kadungus,

mangké gumantya rahinna,

umung keperan umuni,

amanis ya atruh madu-juruh. 53.



8b|Binarung ing pakshi ge-/

ding walang-walang,

kungkangn-ya narawang,

walangkrik muni umung,

lwir tabang-tabang aris,

amagut swaran ing tuban,

sumyok-sumyok iya gumuruh,

anempuh parangan,

amangun sukan ing atti,

suka ngong tumurun dah tah asru,

angeb ering widara lawut. 54.



Tang kriyah sigra prapti/

lwir anapa,

ngong sigra angucap,

ih kita kriyah pituhung,

ngong annaya pamreddi,

jimatti sigra lumampah,

kang wré nuli umangsul,

maring jron ing alas,

sigra mwah wus prapti,

nora pwa ya ambawa pasungsung,

mangké nghong suka alungguh. 55.

